Honourable Chair,
The budget that we will be debating over the coming days reflects the key priorities of government in order to achieve a number of identified economic and development goals.
En kardinaal tot die begroting om hierdie ekonomiese en ontwikkelingsdoelwitte te bereik is uiteraard beplanning – beplanning wat deeglik gedoen kan word slegs as die korrekte data tot departemente se beskikking is.
Maar deeglike beplanning strek veel wyer as regeringsdepartemente en die begroting waar kritiese toewysings gegrond op populasiesyfers en ander faktore gebasseer is ten einde ekonomiese en ontwikkelingsdoelwitte te behaal.  Die data wat deur Statistiek Suid-Afrika versamel en uitgereik word, is ook van kardinale belang vir die privaatsektor, akademie en nie-regeringsorganisasies om enkele rolspelers te noem, wat gebruik maak van Statistiek SA se nagenoeg 250 opnames en verslae wat oor die tydperk van ‘n jaar uitgereik word.
Daarom, agbare voorsitter, is dit uiters belangrik dat hierdie entiteit eerstens behoorlik befonds is en tweedens dat die beskikbare fondse behoorlik bestee word.
Behoorlike besteding van fondse, // anders as wat te sien was met die onlangse sensusopname.
Dit wil voorkom of die onlangse sensusopname uiters gebrekking aangepak is, om die minste te sê.  Benewens die feit dat die finalisering van die opname ten minste 3 keer uitgestel is was en is daar steeds deurlopend probleme ondervind, onder meer ten aansien van ‘n tekort aan en probleme met vervoer vir veldwerkers, tegnologiese uitdagings met die tablette wat deur werkers gebruik is om die opnames te doen en gebrekkige betaling aan ‘n gebrekkige veldwerkerskorps waarvan daar in die eerste plek minder aangestel is om meer mense en huishoudings te tel as gedurende die 2011 sensusopname – dit alles ten spyte van ‘n meer as R2 miljard begrotingstoedeling vir die projek – behoorlike of GEBREKKIGE besteding, agbare voorsitter?
The vacancy rate at StatsSA, which is ever increasing due to a lack of financial resources for compensation of employees and a high staff turnover due to a lack of upward mobility is an ever present worrying factor.
Die uittog van kundige, ervare personeel – wat oor die algemeen die kwaliteit van staatsdiens en administrasie in Suid-Afrika kniehalter, is ook baie duidelik by Statistiek Suid-Afrika te sien.  Sedert aanvanklike begrotingsbesnoeiings wat sowat 6 jaar gelede begin het is hierdie as ‘n probleemarea geïdentifiseer.  Daarom word die addisionele toedeling van R132 miljoen oor die medium termyn, waarvan R44 miljoen begroot is vir die 22/23 finansiele jaar, vir die vul van sleutelposisies verwelkom.  Van hierdie poste is reeds sedert Oktober 2016 vakant en die uitwerking daarvan is duidelik – dit is dus van kardinale belang dat daar nie voete gesleep word met die vul van hierdie poste nie – kundige en ervare kandidate moet so spoedig as moontlik aangestel word met meriete as die enigste kriteria.
Chairperson, the Covid 19 pandemic had a devastating effect on our economy, on our employment numbers and on a number of other factors. The very important work done by StatsSA was no exception.  Therefor it was necessary for the entity to modernise and automate the statistical value chain, a process that was accelerated by the pandemic.  We saw this process in action during the recent census, albeit far from perfect the implementation and expansion thereof across all programmes to take place over the medium term with an allocation of a R173,5 million will hopefully enable easier and more effective gathering of data for accurate and timeous reports,  reports such as the Quarterly Labour Force Survey, a very important statistical output, of which the most recent edition was delayed for reasons such as “a slow response rate” and “the need to do quality checks”.  Delays such as these are unacceptable and must be addressed by any means necessary.
Voorsitter, anders as met die meerderheid staatsentiteite glo na raming 89% van die publiek steeds dat Statistiek Suid-Afrika ‘n geloofwaardige instansie is.  Hierdie reputasie mag dalk effe geskaad wees na die pasafgelope sensusopname, maar kan steeds gered word deur die geïdentifiseerde tekortkominge dringend aan te spreek, soos om kritiese poste te vul, wyses van dataversameling uit te brei en te moderniseer, by tydlyne vir data-uitsette te hou en behoorlike in plaas van gebrekkige begrotingsbesteding toe te pas.
Ek dank u.



